
Ħsibijieti…
Mro Anthony Borg

Surmast Direttur

Huwa ta’ pjaċir għalija li wara kważi tliet 
snin mill-aħħar li ċċelebrajna l-festa ta’ Marija 
Bambina kif konna mdorrijin niċċelebraw qabel il-
pandemija, din is-sena se nerġgħu jkollna ċ-ċans li 
niċċelebraw il-festa tant għażiża bl-istess ħeġġa tas-
snin ta’ qabel. Is-sentejn li għaddew kienu diffiċli 
għal kulħadd imma issa rridu nħarsu ’l quddiem u 
nkomplu bir-ritmu li diġà qbadna u nħallu warajna 
dan iż-żmien diffiċli. Inrodd ħajr lill-mużiċisti tal-
Banda Imperial u lill-membri tal-Kor Imperial, 
flimkien mat-Tenur Brian Cefai u l-Baritonu Alfred 
Camilleri, li fi żmien daqstant diffiċli żammew 
l-appuntament ta’ kull sena mal-poplu Mellieħi 
f’jum il-festa, u flimkien fiċ-ċirkustanzi li konna 
għaddejjin minnhom, esegwejna l-innu tant sabiħ 
u devot ad unur Marija Bambina minn fuq il-bejt 
tal-każin. 

L-Arkivju…
Matul dawn l-aħħar 

xhur sar xogħol kbir ta’ 
rinovazzjoni fl-arkivju tal-
mużika li għandna ġewwa 
l-każin. L-arkivju mużikali 
f’kull għaqda mużikali 
għandu importanza kbira u huwa parti importanti 
mill-istorja tal-Banda. Huwa xhieda ta’ kif żviluppa 
matul is-snin ir-repertorju mużikali u x’direzzjoni 
mużikali taw id-diversi surmastrijiet matul iż-
żminijiet. Jekk tifli l-mużika li tinsab f’dawn l-arkivji 
tista’ wkoll tinnota kif żviluppat l-istrumentazzjoni 
tal-baned lokali matul is-snin.

Fl-arkivju tal-Għaqda Mużikali Imperial insibu 
diversi ġeneri ta’ mużika kemm, għall-banda u 
kemm għall-kor. Tajjeb insemmu li l-aktar mużika 
antika li għandna fl-arkivju tal-Għaqda Mużikali 

Imperial huma bċejjeċ operistiċi u sinfoniċi li wħud 
minnhom imorru lura sal-aħħar kwart tas-seklu 
dsatax. Mużika operistika u sinfonika flimkien ma’ 
marċi brijużi u funebri, baqgħu jiddominaw ir-
repertorju bandistiku f’Malta sa nofs is-snin tmenin 
tas-seklu l-ieħor. 

Minn dakinhar ’l hawn ir-repertorju bandistiku 
lokali baqa’ jikber u jinbidel. Ir-raġunijiet għal dan 
kienu:

1. F’dawn l-aħħar snin l-aċċess biex tinxtara 
l-mużika sar ħafna aktar faċli.

2. Ħafna aktar mużiċisti lokali qed jagħmlu 
arranġamenti għal baned lokali.

3. Mużiċisti mhux Maltin li ġew jgħixu Malta u 
ngħaqdu bħala mużiċisti ma’ baned lokali.

Matul l-aħħar għoxrin sena żdiedu bil-kbir ukoll 
in-numru ta’ kompożizzjonijiet ta’ kompożituri 
Maltin, fosthom kompożituri Melleħin. Xi ħaġa li 
tagħmilna ferm kburin. Għadni niftakar it-taħdita li 
kelli ma’ kompożitur, direttur mużikali u pubblikatur 
tal-mużika Żvizzeru waqt il-Mellieħa International 
Band Festival madwar għoxrin sena ilu. Qalli hekk: 
“Il-mużika tagħkom (Maltija) intom tridu twassluha 
lill-udjenzi. Tistennewx lil ħaddieħor iwassalilkom 
hu. Għalhekk ġejna hawn aħna biex nisimgħu 
l-mużika tagħkom.” Parir li ma nsejtu qatt!

Mat-twaqqif tal-Kor Imperial lejn l-aħħar tas-

snin disgħin, l-arkivju mużikali kompla jikber 
b’mużika korali biex illum nistgħu ngħidu li 
l-arkivju mużikali jaqdi l-ħtiġijiet mużikali kollha 
kemm tal-Banda u kif ukoll tal-Kor Imperial.

Nixtieq hawnhekk inrodd ħajr lil dawk kollha li 
b’mod jew ieħor ħadmu biex il-proġett tal-arkivju 
jsir realtà. Prosit u grazzi mill-ġdid.

Nenu… 
Tnikkitt bil-kbir u ma ridtx nemmen meta 

infurmawni bil-mewt għal għarrieda u mhux 
mistennija ta’ Carmel Fenech, jew kif nafuh 
aktar bħala Nenu. Il-klarinett kien wieħed mill-
akbar ħbieb li kellu. Kien membru attiv tal-Banda 
Imperial u jattendi dejjem kemm għall-kunċerti ta’ 
kull ġimgħa kif ukoll għas-servizzi. Nibqa’ niftakru 
b’dik id-daħka fuq fommu, biex ifakkarni li qed 
nikber kien jgħidli li ilu bandist tal-Banda Imperial 
mill-istess sena li twelidt jien. Strieħ fis-sliem, Nen!

Insellem ukoll il-memorja tal-membri kollha li 
ngħaqdu mal-Ħallieq matul l-aħħar sena u nibqgħu 
niftakru fihom fit-talb tagħna.

Ħajr…
Intemm din il-kontribuzzjoni tiegħi billi nrodd 

ħajr lil kull min ħadem u għen biex il-Banda u l-Kor 
Imperial baqgħu mexjin ’il quddiem. Il-festa t-tajba 
lil kulħadd! 

Evergreen
Discount Mini Market

Triq Napuljun Caruana Dingli 
Tel: 2152 2738 

Mob: 9985 9100

Free Delivery

Óinijiet tal-Ftu˙: 
Kuljum mis-6.00am sas-6.00pm 

ma nag˙lqu xejn.
Fis-Sajf mis-6.00am sas-1.00pm 

u mit-3.30pm sas-6.00pm. 
L-Erbg˙a mis-6.00am sas-1.00pm 
u s-Sibt mis-6.00am sas-2.00pm.

Óanut fejn il-mara tad-dar issib kollox 
bl-ir˙as prezzijiet

hairdressing | beauty | nails
skincare | make-up

Fortizza Street, Il-Mellie˙a

e: antonellavella82@gmail.com
t: 2152 2705 | 2752 2705

m: 9989 8335

Whether you are 
purchasing a 
new home or setting 
up an office, 
Eight24 offers a 
complete bespoke 
service.

Enjoy
your
space


